
Диссертация менен Кыргыз Республикасынын Улуттук илимдер академиясынын Борбордук илимий китепканасынан таанышууга болот.
Автореферат 2012-жылдын “26” апрелде жөнөтүлдү.

Диссертациялык кеңештин

окумуштуу катчысы, т.и.д., профессор                               Ш.Д. Батырбаева

ИШТИН ЖАЛПЫ МҮНӨЗДӨМӨСҮ

Теманы изилдөөнүн актуалдуулугу. Акыркы мезгилдерде Кыргызстанда  жарандык коом куруу жараянынын жүрүшүндө дин тутуучу атуулдардын санынын кескин түрдө өсүшү жана кадрлардын жетишсиздиги диний билим берүү тутумун түзүү зарылчылыгын пайда кылды. Бул муктаждыкка жооп катары Кыргызстан ислам университети, ислам институттары, медреселер түзүлүп, аларда окугандардын саны өсүүдө. Бирок,  исламдык билим берүүдө азыркы учурга чейин жарандык билимдеринин жетишсиздиги негизги көйгөй болуп  эсептелинет. Анткени, диний билим берүүнүн башаламан жандангандыгы жана программаларында камтылган жарандык сабактардын окутулбай жатышы коомго терс таасирин тийгизип, нааразычылыкты пайда  кылып  жаткан  маселелерден.  Ошондуктан ага туура баа берүү зарыл. Ушул өңүттөн алганда,  анын  себептерин, маңызын түшүнүү менен объективдүү баалоо, субъективдүү факторлорун илимий талдоого алуу жана илимий сунуштарды берүү  азыркы күндөгү  негизги көйгөйлөрдүн  бири. 

Диний билим берүүнү илимий жактан изилдөө, өлкөдөгү исламдык билим берүү мекемелеринин абалын, көйгөйлөрүн ачып көрсөтөт жана реформалык алдын алууларды сунуштоо менен карама-каршылыктардын пайда болуусуна жол бербейт. Учурда Кыргызстан диний  билим берүү  мекемелеринин саны боюнча Борбордук Азия мамлекеттеринин ичинде алдыңкы орунду ээлейт. Мисалы, 1991-жылга чейин республикада бир да диний билим берүү мекемеси болбосо, Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын маалыматы боюнча 2010-жылга карата медреселердин саны 57ге, ислам жогорку окуу жайлары 9га  жеткен. Ал эми  аларда билим алып жаткандардын саны 2924 адамды түзгөн [2.14]. Көрүнүп тургандай, исламдык кайра жаралуунун  белгиси ислам билим берүү мекемелеринин жана исламдык билим алуучулардын санынын өсүүсү болуп жатат.    

Бирок сапаты жагынан деңгээлдин төмөндөгү мамлекеттик деңгээлде бирдиктүү окуу программалары жана пландары түзүлбөгөндүгүнөн байкалууда. Мындан сырткары, мектептерде жана жогорку окуу жайларда, диний билим жаатында агартуучулук,  же сабатсыздыкты жоюу жана  ар түрдүү багыттагы калыптанып бара жаткан экстремисттик ойлорду коомдон четтетүү үчүн “Дин таануу” сабагынын программаларын иштеп чыгуу зарылчылыктары курч абалда калууда. Учурда өлкө үчүн бул өңдүү билим берүү чөйрөсүндөгү пайда болуп жаткан көйгөйлөрдү эки шарттуу түрдө чечүүгө болот. 

Биринчиден, 2008-жылы кабыл алынган “Дин тутуу эркиндиги жана диний уюмдар” жөнүндөгү мыйзамга толуктоолорду, өзгөртүүлөрдү киргизүүнүн  негизинде ишке ашырууну жолго салуу [1.12]; экинчиден, болуп жаткан диний жараяндагы окуяларды илимий изилдөөлөрдүн негизинде аныктоо жана аларга зарыл болгон оңдоо, түздөөлөрдү киргизүү.

Кыргызстан мусулман коомчулуктуу өлкө катары  башка диний конфессияларга  караганда көптөгөн исламдык диний билим берүү тутумдары түзүлүүдө. Демек биздин алдыбызда ислам дининин билим берүүсүн азыркы заман талаптарына ылайыкташтыруу милдети турат. Ушул себептен Кыргызстанда диний билим берүүнүн кайра жаралуу жараянынын өнүгүү жолун улуттук кызыкчылыктардын чегинде жүргүзүү, мамлекеттин негизги стратегиялык милдети болуп эсептелет. Республикада диний билим берүүнүн өнүгүүсү жана көйгөйлөрү менен кошо ар түрдүү конфессиялардын таасири күчөп жатса да, исламдык  билим берүүгө  илимий жактан  комплекстүү изилдөө жүргүзүлө элек.

Жогорудагы көрсөтүлгөн маселелердин жана коюлган көйгөйлөрдүн курчтугу,  республикада заманбап диний билим берүү тутумун түзүүнү, жолго коюну жана илимий чечмелөөлөрдүн негизинде алардын маани-маңызын ачып көрсөтүүнү талап кылууда.

Диссертациялык эмгектин илимий программалар  жана негизги илимий иштер менен байланышы.

Диссертациялык эмгектин темасы Баткен мамлекеттик университетинин “Тарых жана коомдук илимдер”  кафедрасынын илимий иш планына киргизилген. 

Диссертациянын максаты жана милдеттери.

Кыргызстандагы исламдык билим берүү тутумунун түзүлүшүн, анын учурдагы абалын жана көйгөйлөрүн ачып көрсөтүү.

Коюлган максатка ылайык төмөнкүдөй милдеттер аныкталды:

· Исламдык билим берүү тутумунун кайра жаралуусун изилдөө.

· Исламдык окуу мекемелериндеги билим берүүнүн деңгээлин, абалын аныктоо.

· Кыргызстандагы демократиялык жараянга өтүү мезгилиндеги мамлекет менен диндин ортосундагы мамилелерди аныктоо.

· Республикадагы диний билим берүүнүн негизги өнүгүү баскычтарын ачып көрсөтүү.

· Чет өлкөлөрдөгү диний билим берүү тутумдарынын концепциялык көз караштарын илимий талдоо.

· Стандартташтыруу жана лицензиялаштыруу көйгөйлөрүн ачып көрсөтүү.

Диссертациянын илимий жаңылыгы.  

XX кылымдын 1991-жылынан баштап 2010-жылга чейинки аралыктагы Кыргызстандагы исламдык билим берүү тутумунун түзүлүшү, абалы, өзгөчөлүктөрү жана көйгөйлөрү алгач ирет изилдөөгө алынды.
Диссертациянын илимий-практикалык мааниси.
· Кыргызстан тарыхындагы дин таануу боюнча  илимий эмгектерди түзүүдө, окуу мекемелериндеги  дин илимине таандык болгон сабактарды өтүүдө колдонууга болот.
· Өлкөдөгү прозелитизмдик кырдаалды басаңдатуу боюнча конфессиялар аралык өз ара сүйлөшүүлөрдү иштиктүү жүргүзүүдө мааниси чоң.
· Дин көйгөйлөрү менен алектенген өкмөттүк эмес уюмдарда, коопсуздукту коргоо кызматтарында, бийлик түзүмдөрүнүн тажрыйбалык ишмердүүлүктөрүндө пайдаланууга болот.
· Кыргызстандагы туруктуулук, коопсуздук көйгөйлөрүн жана тутумдук абалды талдоодо, окуп үйрөнүүдө, өлкөнүн улуттук кызыкчылыктарында диний мекемелер менен кызматташуунун натыйжалуулугунда, ошондой эле  диний экстремисттик көйгөйлөрдү чечүүдө зарыл.

· Республикадагы калкка диний билим берүү тутумунун өзгөчөлүгү жөнүндө массалык маалымат берүүдө колдонууга болот.

     Диссертациянын коргоого коюлуучу негизги жоболору:

 Илимий изилдөөнүн  жыйынтыгында коргоого төмөндөгү негизги жоболор сунуш кылынат:

1. Ислам жогорку жана орто (медресе) окуу жайларынын   саны өскөнү менен алардагы  материалдык-техникалык жабдыктардын жоктугу жана жарандык сабактардын окутулбашы коом үчүн чоң көйгөлөрдү алып келет.

2. Исламдык окуу жайлардагы студенттердин басымдуу бөлүгүн аз камсыз, көп балалуу  үй-бүлөлөрдүн балдары түзгөндүктөн  коомдо, келечекте диний гана эмес социалдык  дагы карама-каршылыктарды пайда кылат.

3. Исламдык билим берүү окуу жайларынын окутуу жараянында түрк, араб моделдеринин орун алышы, улуттук өзгөчөлүктөрдү эске алган түзүмдүн калыптана электиги, жарандык коомдо эле эмес диний коомчулукта да карама-каршы ой-пикирлерди жаратат.

4. Исламдык билим берүү мекемелеринин окуу пландарын, программаларын стандартташтыруу жана аккредитивдөө, лицензиялоо аркылуу алардын санын кыскартуу абзел.

5. Исламдык билим берүүнү заманбап үлгүдө түзүү, анын деңгээлин жогорулатып, калктын динге болгон көз карашын өзгөртөт жана жарандык мамлекеттин шартында коомдогу социалдык, руханий, салт-жөрөлгө көйгөйлөрүн толеранттуулук менен чечүүдө мусулмандык таанымды замандаштырат.

Изилдөөчүнүн өздүк салымы:

· Диний билим берүүнүн жарандык билим берүүдөн өзгөчөлүгү билим берүүгө караганда тарбиялык максаттарды ишке ашыруу бир кыйла  басымдуулук кылып жаткандыгы аныкталды.

· Өлкөдөгү  исламдык  жогорку окуу жайларындагы жана медреселердеги билим берүү  программаларын иликтөөдө үзгүлтүксүз каржынын  жетишсиздигинен, программадагы камтылган жарандык сабактардын толук кандуу өтүлбөй жаткандыгы талдоого алынды.

· Институттардагы, медреселердеги түзүлгөн шарттарды  талдоодо алардын кээ бирлери  орто кылымдагы хужра медреселеринин деңгээлинде калып,  ал эми башкалары заман талабына ылайык баскычтарга жеткендиги сүрөткө алуу ыкмасы менен тастыкталды.
· Ислам окуу мекемелериндеги диний билим берүүнүн деңгээлине, абалына жүргүзүлгөн талдоодо алардын студенттеринен алынган суроо жооп анкеталардан жыйынтык маалыматтар келтирилди, стандартташтыруу жана лицензиялаштыруу көйгөйлөрү ачып көрсөтүлдү.

· Республиканын диний билим берүү чөйрөсүндөгү пайда болгон экстремисттик багыттар боюнча алдын-ала эскертүүлөрдү берүүдөгү укуктук башкаруунун кээ бир кемчиликтери  аныкталды.

· Мамлекеттеги дин коомчулугунун абалы иликтенип, анда майда дин жамааттардын, топтордун, дааватчылардын коомдогу карым-катнашка тийгизген таасирлери жана даават иштеринин кемчиликтерине салыштырмалуу талдоо жүргүзүлдү.

· Орусия, Түркия мамлекеттеринин исламдык билим берүү тутумдары менен Кыргыз Республикасындагы аталган тармак салыштырылып, талдоого алынды.

Диссертациянын апробацияланышы: Диссертациялык иштин негизги жыйынтыктары Эл аралык жана илимий теориялык конференцияларда, тегерек үстөлдөрдө талкууга алынган. Ата Мекендик жана чет элдик басылмаларда сегиз макалада жарык көргөн.
Диссертациянын  көлөмү: киришүүдөн, үч баптан, сегиз параграфтан, жыйынтыктардан, колдонулган адабияттардын (215) тизмесинен жана тиркемелерден  (51)  туруп, жалпы көлөмү 131 бетти түзөт.

ДИССЕРТАЦИЯНЫН НЕГИЗГИ МАЗМУНУ


Биринчи бап “Динди жана исламдык билим берүүнү изилдөөнүн тарыхнаамасы” деп аталып, дин жана диний билим берүү боюнча Улуу Октябрь социалисттик ыңкылабына чейинки, Кеңеш доорундагы жана Ата Мекендик окумуштуулардын илимий эмгектерине талдоо жүргүзүлдү.


Биринчи параграф “Динди изилдөөнүн тарыхнаамасы” деп аталып, жалпы дин жана атеизм боюнча илимий иштер талдоого алынды. 
Улуу Октябрь социалисттик ыңкылабына чейин орус окумуштуулары Ч. Валиханов [3.53], М.И. Венюков [3.54], А.А. Диваев [3.63], В.В. Радлов [3.100;3.101], Н.И. Гродеков [3.59], В,И, Вербицкий [3.52] ж.б. тарабынан исламга чейинки диний ишенимдер изилденип, көпчүлүк эмгектери этнографиялык мүнөздө болгон. Анда байыркы диндер: теңирчилик, анимизм, тотемизм, шаманизм, ата-бабалар культу, диний ишенимдер, элдик дарыгерчилик ж.б. маселелер камтылат. Бирок ыңкылабка  чейинки эмгектерде алардын идеялык негиздери дээрлик каралган эмес.

Кеңеш доорундагы окумуштуулар В.В. Бартольд [3.41;3.42;3.43;3.44], А.Н. Бернштам [3.47;3.48], С.М. Абрамзон [3.31], Б. Аманалиев [3.35], А.А. Алтымышбаев [3.34], С. Дорженов [3.64], Т. Баялиева [3.45], Б.Д. Джамгырчинов [3.62], С. Мамбеталиев [3.92] ж.б. кыргыз элинин рухий маданиятын гана эмес ислам дининин таралуусун, аймактардагы өзгөчөлүктөрүн,  ислам идеологиясын жана анын аталык-уруулук тутум менен болгон байланышын изилдешкен.  

Кеңеш доорундагы ислам динин изилдөөдө атеисттик дүйнө тааным негизги орунду ээлеген. Кыргыз чөлкөмүндөгү элдерди атеистештирүү жана өспүрүмдөрдү ушул багытта тарбиялоо максатында С. Дорженов [3.65], А. Алтымышбаев [3.34], М. Абдылдаев [3.28],  С. Мамбеталиев [3.92; 3.93; 3.94], О. Алапаев [3.32; 3.33], Т.Дж. Баялиева [3.45], С.А. Абдылдаев [3.29; 3.30] ж.б. көптөгөн эмгектерди жазышкан. Ал эми окумуштуу, тарыхчы Э.Ж. Маанаев [3.86] тарабынан атеизм боюнча терминологиялык сөздүк даярдалып чыгарылган.

Кеңеш мезгилиндеги идеологиянын динди коомдон жана элдердин аң-сезиминен алып салуу аракеттерине карабастан, Кыргызстанда жана өзгөчө өлкөнүн түштүгүндө ислам сакталып кала берген. Атеисттик кысымдарга карабай республикабыздын Ош, Жалал-Абад облустарында диний билим берүү, ырым-жырымдар жана майрамдар жашыруун түрдө жүргүзүлгөн. Жогоруда аталган эмгектер өз убагынын идеологиялык көз карашында же тарыхый-маданий мүнөздө берилсе да чоң тарыхнаамалык баалуулуктарга ээ.

Республикабыздагы диндин коомдогу орду, тарыхы, исламга чейинки ишенимдер ж.б. маселелери боюнча тарыхчылар А. Табышалиева [3.106], А. Ярков [3.111], Э.А. Урманов [3.107], Хавваш Зияд Мухаммед Саид Нажи [4.182], Н. Курбанова [3.82; 3.83; 3.84] жана Кыргыз Республикасынын белгилүү жазуучусу К. Жусупов [3.69] ж.б. изилдешкен. 

Эгемендүү Кыргызстандагы жана Борбордук Азиядагы диндин кайра жаралуусу жана ааламдаштыруунун шарттарында саясий исламдын тармактарын, фундаментализмин, социалдык абалын саясат таануучулар: И.Р.Гимазитдинов [4.169], Т.А. Козукулов [4.170], И.Э.Мирсайитов [4.174], Н.Эсенаманова [4.183], В.Н.Ушаков [4.181], социолог А.Б. Малтабаров [3.91] ж.б. изилдешти. Саясат таануучулар Тажикстан исламдык кайра жаралуу саясий партиясынын түзүлүшү, Хизб-ут-Тахрирдин Борбордук Азияга жана Кыргызстанга таралышы, экстремизм менен күрөшүү ж.б. маселелерди тескегендиги белгилүү. Дин иштери боюнча талдоочу К.К. Маликовдун [3.88] монографиясында өлкөдөгү дин коомунун өнүгүшүндөгү актуалдуу маселелер белгиленген. 


Экинчи параграфта “Исламдык билим берүүнү изилдөөнүн тарыхнаамасы” диний билим берүү жаатындагы илимий иштер чагылдырылды.
Улуу Октябрь социалисттик ыңкылабына чейинки изилдөөлөрдө Түркстанда жашаган элдердин, анын ичинде Кыргызстандын да маданий турмушуна арналган эмгектер орус окумуштуулары Н.П. Остроумов [3.99], В.П. Наливкин [3.96], Н.А. Бобровников [3.51], С.М. Граменицкий [3.57], Ф. М. Керенский [3.78] ж.б. тарабынан жаралган. Аларда аймакта жашаган элдин рухий маданиятынын абалы, доордун өзгөчөлүгүнө байланыштуу болуп жаткан өзгөрүүлөр изилденет.

Кыргызстандагы билим берүү боюнча Кеңеш доорундагы изилдөөлөргө Д. Ганиев [3.56], С.С. Данияров [3.60], А.К. Каниметов [3.76], А.Э. Измаилов [3.73], Д. Айтманбетов [3.36], К.Э Бендриков [3.46], С. Мамбеталиев [3.93] ж.б. эмгектери кирет.

Кеңеш мезгилиндеги изилдөөлөргө кыскача тарыхнаамалык талдоо көрсөткөндөй,  коммунисттик партиянын таптык саясатына ылайык көптөгөн илимий эмгектер ошол мезгилдеги идеологиялык маанайда жазылган. Кыргыз тарыхы үстүртөн же бурмалоо менен иликтенген.

Эгемен Кыргызстандагы кеңири масштабдагы реформалардын жүрүшү, кыргыз элинин тарыхындагы көп маселелердин бүгүнкү күндүн талабына ылайык объективдүү изилденишине, баа берилишине укуктук жана коомдук-саясий шарт түзүлдү. Мына ушундай жагдайда диний билим берүү боюнча окумуштуулар: Г. Курумбаева [4.172], М. Султанова [4.178], С. Байгазиев [3.38;3.39], Т.А. Абдырахманов [4.168], А. Джуманалиев [3.119]  ж.б. тарабынан изилденди.

Биз изилдеген маселе боюнча КМШ өлкөлөрүнүн окумуштууларынын ичинен П.Ф. Рагимова [4.176], Р.Ф. Патеев [4.175], Г.А. Сабирова [4.177], Г.Ю. Хабибуллина [3.107], Т.А. Легасова [4.173]  ж.б. тарабынан диний кайра жаралуудан кийинки исламдык билим берүү жаңы көз карашта изилденди.

Жогорудагы илимий адабияттарга болгон кеңири тарыхнаамалык талдоолор көрсөткөндөй, диний билим берүүнү изилдөө маселеси мамлекет колдоого алган КМШ өлкөлөрүндө, анын ичинде Орусия Федерациясында терең иликтенип, исламдык окутууну эле эмес, анын ыкмалары да иштелип чыккан. Кыргызстанда болсо бүгүнкү күнгө чейин ислам билим берүү мекемелерин аккредитивдөө жана лицензиялоо маселелери чечиле элек. Аталган көйгөй илимий адабияттарда толук изилденбегендиктен, исламдык билим берүүнүн түзүлүшүн, тарыхын, абалын, көйгөйлөрүн терең анализдөө керектигин көргөздү.

Экинчи бапта “Диний билим берүүнүн тарыхый-руханий жана  Конституциялык-укуктук негиздери (тарыхый булактык, ыкмалык талдоо)” Кыргызстандагы исламдык билим берүүнүн тарыхына, дин тутуу эркиндиги жана диний билим берүү боюнча мыйзамдарга, концепцияларга, долбоорлорго илимий ыкмалык талдоо жүргүзүлдү.

Биринчи параграф “Диний билим берүүнүн тарыхый-руханий негиздери” Кыргызстандагы исламдык билим берүүнүн тарыхына арналды.
Мусулман дүйнөсүндө “мектеп” деген сөз жазганды үйрөнүүчү жай, ал эми “медресе” мусулмандардын диний укуктары, милдеттери, шариат, ислам дини жөнүндөгү маселелер боюнча дарс угуучу жай дегенди түшүндүрөт.
Диссертацияда XIX кылымдын II жарымында Түштүк Кыргызстандын айыл  жерлеринде кыздардын мектептери аз кездешип, жүз мектепке бир же эки кыздар мектеби туура келгендигин, ал эми шаарларда болсо болжол менен төрттөн бир бөлүгүн түзгөндүгү белгиленген.  Имамдар мечитте балдарды окутса, аял-бүбүлөр үйүндө кыздар менен жаш балдарга сабак өткөн. Фергана өрөөнүндө, анын ичинде Кыргызстандын түштүгүндө, кары хандардын окуусу да кеңири жайылган. Анын пайда болуусу мусулмандардын күндө 5 убак намаз окуусунан жана маркумдарга Куран окуу зарыл болгондугунан улам пайда болгон. Курандын толук текстин жаттап, сөздөрүн түшүнүп, маңызын чечмелегенге жетишкендер “кары” аталышкан. 

           Илимий иште автор, 1838-жылы Ала-Бука районуна караштуу Кош-Терек айылында жарык дүйнөгө келген Наркул уулу Нурмолдонун XIX кылымдагы Молдо Кыргыз медресесинен билим алгандыгы тууралуу чагылдырылат. Ошондой эле анын агартуучулук ишмердүүлүгү көрсөтүлөт.
Мындан сырткары Шабдан баатырдын медресеси мисалга алынган. Чоң-Кемин суусунун сол жээгинде, Тар-Суу айылынын батыш тарабында кандайдыр бир курулуштун пайдубалы сакталып калган [3.127,20.б]. Ал жер археологиялык изилдөөлөрдүн далилдөөсүнө караганда 1909-жылы Шабдан баатырдын демилгеси менен түптөлүп курулган медресенин калдыктары. Анда бир эле кеминдиктер эмес, Кочкор, Жумгал жана Чүй өрөөнүнөн 150дөй бала билим алган [3.131,28.б].  

          Д. Айтмамбетовдун коммунисттик, таптык идеологиядагы “Дореволюционные школы в Киргизии” деген китебинде Молдо Кылычты адаттагыдай эскичил (реакциячыл) акын катары мүнөздөп, диний фанатизмге сугарылган эски мусулман мектебинен тарбияланып чыккандыгы белгиленет [3.38,56-57.б].  Ал балдарды окутууда эски диний схолостикалык усулду таштап, жаңы – “усули -жадид” ыкмасын колдонот. Окуу программасына эсеп, жазуу, эмгек сабактарын киргизген. Мындан сырткары кыргыз элинин тарыхында биринчи жолу балдарды өз эне тилинде окуткан. 

Диссертант диний чөйрөнүн үстүнөн мамлекеттик көзөмөлдүн басаңдашы менен СССРде мамлекеттик конфессионалдык мамилелерди кайра жандандыруунун акыркы чеги кайра куруу болгондугун белгилейт. Кыргызстандын соңку жаңы тарыхындагы белгилүү кубулуш демократиялык күчтөрдүн бийликке келиши менен исламдык билим берүү салтынын кайрадан жаралуусуна шарт түзүп бергендиги да илимий иште тастыкталат.

Экинчи параграфта “Диний билим берүүнүн Конституциялык-укуктук 
негиздери (салыштырмалуу талдоо)” диний билим берүү боюнча кабыл алынган мыйзамдардга салыштырмалуу талдоо жүргүзүлдү.
1991-жылы кабыл алынган “Дин тутуу эркиндиги жөнүндөгү” [1.1,1.б] мыйзам  республиканын тарыхында биринчи жолу диний уюмдардын мамлекеттен чыныгы көз карандысыздыгын,   башка коомдук бирикмелердин катарында өз жалпы маалымдоо каражаттарын түзүү жана пайдалануу, диний билим алуу, аларга юридикалык жактан статус берүү, социалдык укугун теңдөөнү карагандыгын  өзгөчө белгилей кетүү керек.

 Динге жана диний уюмдарга карата  саясаттагы нормативдик-укуктук  базаны дагы өркүндөтүүгө болгон кийинки кадам Кыргыз Республикасынын Президентинин 1996-жылдын 14-ноябрында  чыгарган “Кыргыз Республикасынын жарандарынын дин тутуу, руханий жана ырым-жырым жөрөлгөлөрүн жасоо эркиндигине болгон укуктарын ишке ашыруу чаралары жөнүндө” Жарлыгы  болуп калды. Анда “Диний билим берүү жөнүндө”, “Дин уюмдарын каттоо жөнүндө”, “Кыргыз Республикасына диний ишмердүүлүктү жүргүзүү максатында келген чет элдик уюмдарды жана жарандарды каттоо жөнүндө” үч убактылуу жоболор бекитилген [1.5,1-5.б].

Бирок жогоруда аталган мыйзамдардын либералдуу болушу 2008-жылдын 16-январында Кыргыз Республикасында “Дин тутуу эркиндиги жана диний уюмдар жөнүндө” жаңы мыйзамды кабыл алууга түрткү болду. Анын негизги максаттары өлкөдөгү диний, экстремисттик маанайдагы карама-каршылыктарды болтурбоо, диний уюмдарды мамлекеттик каттоодон өткөрүү жана мыйзамдаштыруу, ажылык сапарларды жолго коюу ж. б. болгон.  

Автор тарабынан 2010-жылы Кыргыз Республикасынын Өкмөтүнүн алдындагы Дин иштери боюнча мамлекеттик комиссия тарабынан “Диний билим берүү жана диний окуу мекемелери жөнүндө” иштелип чыккан мыйзамдык долбоор талдоого алынган. Диссертанттын оюу боюнча мыйзам Жогорку Кеңештин талкуусуна коюла электигине  карабастан, мурдагы мыйзамдарга караганда бир кыйла заман талабына ылайыктуу.

Үчүнчү параграфта “Диний билим берүүнү изилдөөнүн ыкмалары 

(концепцияларды,   долбоорлорду талдоо)” изилдөөдө колдонулган ыкмалар берилди.
         Максатка ылайык көйгөйлөр изилдөөнүн жүрүшүндө теориялык-практикалык, таанып билүүчүлүк менен изилденди. Диссертацияда негизги тарыхый салыштырмалуулук, байкоо жүргүзүү, сурамжылоо, статистикалык, экономикалык, сүрөткө алуу, маектешүү, талдоо ыкмалары колдонулду.


2009-жылы Кыргыз Республикасында Борбордук Азиядагы Евразия фонду тарабынан “Исламдык билим берүү институттарын кеңири коомчулуктун чөйрөсүнө бириктирүү” деген программа иштелип чыккан. Анын максаты исламдык билим берүү мекемелериндеги сабактардын өтүлүш ыкмаларына мониторингдик талдоо, исламдык билим берүү тутумуна көзөмөл жүргүзүү жана кеңири коомчулукка ислам окуу жайларынын тартылуу деңгээлин жогорулатуу болгон [2.24,1.б].

Жогорудагы аталган  исламдык билим берүү институттарын жарандык коомго бириктирүү долбоорунан тышкары, Кыргызстан мусулмандарынын дин башкармалыгынын өкүлдөрү тарабынан Кыргыз Республикасында «Диний билим берүүнү өнүктүрүү» концепциясынын долбоору иштелип чыгып, көп деңгээлдүү  курам сунушталган [2.19,2.б].
2009-жылы Кыргыз Республикасынын Билим берүү жана илим министрлигинде мамлекеттик диний билим берүү боюнча болжолдуу окуу программасын иштеп чыгууга атайын жумушчу топ түзүлгөн. Бул багыт боюнча керектүү тажрыйбасы жана кесиптик квалификациясына ээ  илимий борборлордун кызматкерлери,  изилдөөчүлөрү, теологдор, дин уюмдарынын өкүлдөрү катышышкан.

Өлкөбүздүн тарыхында алгачкы жолу мамлекеттик деңгээлде 2010-жылы Кыргыз Республикасынын Билим берүү жана илим министрлигинин тапшырмасы менен Кыргыз Республикасында дин таануучулук билим берүү концепциясы иштелип чыкты.  Бирок Кыргызстан мусулмандарынын дин башкармалыгынын өкүлдөрүнүн нааразычылыгын пайда кылып, бүгүнкү күнгө чейин кызуу талкуулар жүрүүдө.

Үчүнчү бапта “Эгемендүү Кыргызстандагы диний исламдык билим берүүнүн  түзүлүшү, абалы жана көйгөйлөрү” диний исламдык билим берүүнүн кайра жаралышы, ислам жогорку окуу жайларындагы жана медреселердеги билим берүүнүн абалы, ислам билим берүү мекемелериндеги стандартташтыруу, лицензиялаштыруу көйгөйлөрү каралды.

Биринчи параграф “Кыргыз Республикасындагы исламдык билим берүүнүн кайра жаралуусу жана ислам жогорку окуу жайларындагы билим берүүнүн абалы” исламдык билим берүүнүн кайра жаралуусуна жана ислам жогорку окуу жайларындагы билим берүүгө арналды.
Республикадагы исламдык билим берүүнүн кайра жаралуусунун белгилүү түшүнүктөрү болуп, анын калыптанышы жана өнүгүшү болгондугу шексиз. Кеңеш доорунда Кыргызстанда бир да диний окуу жай болбосо, учурда  алардын саны боюнча Орто Азияда алдыңкы орунга чыкты [3.83,82.б]. Бүгүнкү күндө Өзбекстанда жана Тажикстанда бирден ислам университеттери бар. Атап айтсак, Өзбекстанда 10, Тажикстанда 20 медресе иш жүргүзүүдө.    Кыргызстанда болсо 1 ислам университети, 8 институт жана 57 медресе бар [4.168,276.б]. Илимий иште автор тарабынан ислам жогорку окуу жайларынын түзүлүү жараянынын тарыхы, учурдагы абалы жана көйгөйлөрү төмөнкүдөй ырааттуулукта берилди.
Өлкөдөгү биринчи исламдык жогорку окуу жайы – Хазрети Умар атындагы Ислам институту эсептелет. Ал 1993-жылы 13-майда Бишкек шаарында Кыргызстан мусулмандарынын дин башкармалыгынын алдындагы медресенин базасында ачылган. Кийинчерээк, Кыргызстан мусулмандарынын II курултайынын токтомуна ылайык, 2003-жылдын 19-июнунда Кыргызстан мусулмандарынын дин башкармалыгынын өзүнчө буйругу менен Ислам институту Хазрети Умар атындагы Кыргызстан ислам университети болуп өзгөртүлгөн [3.68,37.б]. Учурда анын Теология, Ислам укуктары (фикх), Филология (араб тили) факультеттеринде 331 студент билим алат.  Окуу программасына жарандык сабактардан: кыргыз тили, Кыргызстан тарыхы, орус тили жана психология дарстары камтылган [6.213,4.б]. 

1993-жылы Гуахунов Лугмар Ташировичтин ислам институтун ачуу демилгесин  колдоп, Токмок шаарынын акими М. Керимкулов Интернационал көчөсүндөгү № 1 балдар бакчасын кайтарымсыз алардын эсебине өткөрүп берген. Ошентип, аталган жылы Лукман-аль-Хаким атындагы Токмок ислам институту түзүлгөн. Студенттердин билдирүүлөрүнө караганда,  дунган балдар арасында кыргыз, уйгур, татар жана өзбек улутундагылар да окушат. Тамак-аш маселеси өздөрү тарабынан чечилгени менен, билим алгандыктары үчүн акча төлөшпөйт [6.199,12.б].    

1999-жылы Ош облусунун Кара-Суу районунун мурдагы Фуркат, ал эми азыркы Медресе айылында Абдыжапар атындагы Ислам институту Кыргыз Республикасынын Дин иштери боюнча мамлекеттик комиссиянын каттоосунан өткөн [6.196,2.б]. Институттун имаратынын курулушу 1993-жылы башталып, ал мезгилде Ош шаарындагы “Жибек” комбинаттын директору Т.А. Абдыжапаровдун демөөрчүлүгүнүн негизинде курулгандыктан анын атасы Абдыжапардын ысымы берилген. Институтта мурдагы хужра медреселерине окшоп, эч кандай өздүк окуу планы же Кыргызстан мусулмандарынын дин башкармалыгы тарабынан түзүлгөн окуу программасы деле жок. Имараты чоң болгондугуна карабастан, сабак өтүлүүчү кичинекей бир эле дарсканасы бар.  Окуу жайда 25 эркек бала жана 15 кыз билим алышат. 

Өзгөн шаарынын Мырзаке айылында жайгашкан Имам-аль-Бухарий атындагы Ислам институту алгач 2001-жылы Абдираим кары атындагы медресе болуп түзүлүп, ошол эле жылдын 21-декабрында Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өткөн [6.197,4.б]. 2002-2003-жылдары  мүдүр А.А. Атабаевдин медресеге атайын жаңы имарат салуу демилгеси Кувейттик “Жашыл машак” (Зелёный колос) фонду тарабынан колдоого алынып, азыркы заманбап имарат курулган [6.197,5.б]. 2008-жылдын 28-октябрында медресе Имам-аль-Бухарий атындагы Ислам институту болуп түзүлүп, Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өткөн [6.197,6.б]. Башка ислам институттарынан өзгөчөлөнүп, ички башкаруу, студенттердин өзүн-өзү башкаруу түзүмдөрү, окуу планы, чегерме жана сынак баракчалары жана Муфтияттын окуу программасынан өзгөчөлөнгөн программа түзүлгөн. Анда киргизилген бардык жарандык сабактарга шарт түзүүгө аракет жасалган. Мисалы, волейбол аянтчасы, стол тенниси жана кийим тигүүчү цехи ачылган [6.197,7-8.б]. Студенттердин саны 82ни түзүп,  аларга билим берүү акысыз жүргүзүлөт. Жатакана жана үч маал тамак-аш менен камсыз болушкан. Мугалимдердин айлык маяналары, студенттердин тамак-аш маселелери жергиликтүү ишкерлер жана Саид Баюми жетектеген “Бүткүл дүйнөлүк жаштар ассамблеясы” фонду тарабынан  каржыланат. 

Кара-Балта шаарынын Алексеевка айылында жайгашкан Хазрети Осмон атындагы Ислам институту 1993-жылы Муфтияттын макулдугу менен Бишкектеги Хазрети Умар атындагы Ислам институтунун филиалы болуп түзүлгөн [6.200,1.б]. Имарат  мурда № 4 балдар бакчасы болуп, окуу жайдын менчигине 1996-жылы сатылып алынган [6.200,2.б]. 2001-жылы өз алдынча Ислам институту болуп, Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өткөн [6.200,2.б]. Жалпысынан 83 студент билим алса, анын ичинен 32си кыздар. Окуу жайга 9-11-класстардын базасында кабыл алынат. Студент балдар жатаканада жатып билим алышкандыктан, бир жылга 3000 сом, ал эми кыздар 2500 сом келишим акча төлөшөт. Жатаканада жаткан балдардын тамак-аш маселелери өздөрү тарабынан чечилет. Ал эми окуу программасы тууралуу сөз кыла турган болсок, Муфтияттын программасынын негизинде окутулуп, анда камтылган жарандык сабактардын бирөөсү да өтүлбөйт [6.200,3-4.б].

Жалал-Абад облусунун Таш-Көмүр шаарындагы Амир-Хамза атындагы Ислам институту 1999-жылы ачылып, бирок 2002-жылдын 18-сентябрында гана Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өткөн.  Институтту түзүү үчүн ректор Карабаев Мырза, проректор Сопиев Имамали жана мугалимдер Назаралиев Бекмурат, Карабаев Мурабдилла тарабынан мурдагы Кеңеш мезгилинде “Тиричилик үйү” аталып турган эки кабаттуу дүкөндүн имараты 240 000 сомго сатып алынган [6.198,1.б]. Мында жалпысынан 38 студент билим алса, алардын 15и эркек балдар, ал эми 23үн кыз балдар түзөт. Окуу жайга 9-11-класстардын базасында кабыл алынат жана билим алгандыктары үчүн акы төлөшпөйт. Бирок тамак-аш маселеси студенттердин өздөрү тарабынан чечилет [6.198,4-5.б].

Бишкек шаарынын Учкун кичи районунун М. Ауэзов көчөсүндө жайгашкан Расул Акрам атындагы Ислам институту 2002-жылдын 11-ноябрында Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өткөн [6.203,1.б]. Бүгүнкү күндө институтта ректор менен биргеликте 5 мугалим эмгектенип, алардын бары ислам окуу жайларын бүтүргөн адистер болуп саналат. Ректор өзү Кеңеш мезгилинде Тажикстандагы, Өзбекстандагы хужра медреселеринде билим алган. Институт үчүн атайын мекеме курулбагандыктан, дарс берүү мечиттин кире беришиндеги эки бөлмөдө жүргүзүлөт. Окутуу келишимдик негизде жүргүзүлүп, ар бир студент айына 500 сомдон төлөйт. Андан түшкөн каражаттын толук пайызы студенттердин тамак-ашына жумшалат. Ал эми мугалимдердин айлык маяналары мечитке түшкөн зекеттердин эсебинен төлөнөт. Институтка 9-11 класстардын базасында балдар кабыл алынып, учурда 20 бала билим алышууда. 

Кыргыз Республикасынын Баткен облусу боюнча Лейлек районунда жалгыз Абдулла Ибн Аббас атындагы Ислам институту 2005-жылы 30-августта  Нур Вали тарабынан ачылган [6.191,1.б]. Азыркы күндө бул институтта 150 студент Лейлек районунун ар кайсы айылдарынан жана кошуна Тажик Республикасынан келип окушууда. Студенттердин көпчүлүк бөлүгүн кыздар түзүп,  алардын саны 2010-жылы 106га жеткен. Окутуу келишимдик төлөмдүн негизинде жүргүзүлүп, өлчөмү 1 жылга 3000 (үч) миң сомду түзөт [6.191,2.б]. Окуу жайда алыстан келген кыздар үчүн акысыз 25 орундуу жатакана түзүлгөн. Ал эми тамак-аш маселеси студенттердин өздөрү тарабынан чечилет. Институттун имараты жана анын жабдыктары азыркы заман талабына толук жооп берет.  Окуу жайга студенттер медресенин 2 жылдык базасында же башкача айтканда, медреседе жок дегенде 2 жыл билим алгандар жана 11-классты толук бүтүргөндөр гана кабыл алынат.  Окутуу  Кыргызстан мусулмандарынын дин башкармалыгы тарабынан бекитилген программанын негизинде жүргүзүлөт [6.191,3.б]. Бирок каражаттын тартыштыгына байланыштуу программада камтылган жарандык сабактар өтүлбөйт. Бир аз болсо да студенттердин билим деңгээлин заман талабына ылайыкташтыруу үчүн араб тили, адеп, “Биз жана укук” аттуу ЮСАИДдин программасынын алкагында курстар өтүлөт. Мүдүр, окутуучулар окутуунун ыкмасын жакшыртууга жана атайын жарандык дарстарды киргизүүгө кызыкдар [6.191,4.б].

Республикабыздагы ислам институттарынын арасынан студенттердин саны жана мекемесинин көлөмү жагынан алганда Нарын облусунун  Ат-Башы районунун Терек-Суу айылындагы Бешкемпир уулу Өмүракун атындагы Ислам институту эң кичине болуп эсептелинет. Мекеме “Замандаш” партиясынын лидери М. Өмүракунов тарабынан курулгандыктан, анын атасы Бешкемпир уулу Өмүракундун ысымы берилген [6.202,1.б].  Ал эми бүгүнкү күндө окуу жайдын окуу жараянына, балдардын тамак-аштарына ж.б. чыгымдарына кетүүчү каражаттар “Чет-Төбө” фонду тарабынан каржыланат. Эң кичине институт дегенибиздин себеби, учурда ал жерде 8 эле студент билим алышса, аларга 2 мугалим билим беришет. Окуу жайдын имараты 3 эле бөлмөдөн туруп, экөөсү дарскана, ал эми үчүнчүсү жатаканага ылайыкташтырылган. Билим алып жаткан студенттер үчүн ыңгайлуу жагы билим алуу акысыз жана тамак-аштары да бекер [6.202,2.б].  

Чүй облусунун Сокулук районунундагы Жаңы-Жер айылдык округунун Нижне Восточный айылындагы “Унмузижия” деп аталган исламдык окуу жайы же, тагыраак айтканда мечит бар. Ал 1989-жылы ачылып анын мүдүрү болуп, ошол жердеги элдер тарабынан М.М. Мирзаев дайындалган. Учурда алар өздөрүнүн окуу жайларын  “Унмузижия”  атындагы Кыргызстан ислам университетинин филиалы деп аташат [6.201,1.б].  Бирок бул окуу жай Кыргызстан мусулмандарынын дин башкармалыгынын, Адилет министрлигинин жана Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоолорунда жок. Кызыктуу жери аталган айылдын калкынын 95%ын  даргин улутундагы элдер түзүшкөнү менен окуу жайда бир да даргин улутундагы студент окубайт [6.201,2.б].  Окуу жайда эски хужра тартибинде билим берилип, окуу жай үчүн атайын имарат курулбагандыктан, студенттер парта, орундуктарда олтуруп билим албастан, мечиттин ичинде килемдин үстүндө олтурушуп окушат. Мындан сырткары, билим берүүдө Муфтият тарабынан түзүлгөн окуу программасы  жок. 

Экинчи параграфта “Өлкөдөгү дин коомчулугунун жана медреселердеги билим берүүнүн абалы” медреселердеги билим берүүнүн абалы жана көйгөйлөрү чагылдырылды.
Өлкөбүз эгемендүүлүктү алгандан бери дин коомчулугунда саясаттан тышкары турган диний топтор: атынчалар, дааватчылар, ажылар жамааты пайда болду. Алар жөн гана пайда болуп эле калбастан кандайдыр бир деңгээлде коомдук мамилелерге, диндин кайра жаралуусуна өз таасирлерин тийгизүүдө.

2010-жылга карата Кыргызстан боюнча медреселер 57ге, ал эми аларда билим алып жаткан студенттердин саны 2142ге жеткен. Баткен шаарындагы Абу Ханифа атындагы медресеси облустун казысы С. Гапаровдун демилгеси жана “Бүткүл дүйнөлүк жаштар ассамблеясы” уюмунун башчысы Саид Баюминин каржылоосу менен 2009-жылдын 15-сентябрында ачылган [6.190,1.б]. Медресенин  мүдүрүнүн берген маалыматына караганда, окутуу акысыз жүргүзүлүп, балдар 9-классты бүткөндөн кийин гана кабыл алынат. Медресенин ички жана тышкы көрүнүштөрү жакшы. Заманбап парта, орундуктар менен камсыздалган. Студенттер туурасында толугураак маалыматтар маектешүүдөн алынды.  Мында жалпысынан 49 студент окуса, 31ин кыздар түзөт. Кыздар үчүн 20 орундуу жатакана түзүлгөнү менен  шарттары толук чечилген эмес. 

Кызыл-Кыя шаарынын борбордук мечитинин жанындагы хужра медресеси 1999-жылы  Хазраты Усман деген ат менен Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өткөн [6.192,1.б]. 2005-жылы медресенин мүдүрү М. Кожониязовдун демилгеси жана Кызыл-Кыя шаарынын базар башчысы Б. Калбаевдин каржылоосунун негизинде салынган [6.192,1.б]. Медреседе бүгүнкү күндө жалпы 60 бала билим алышса, алардын 35ин кыз балдар түзөт. Медресенин мүдүрүнүн айтуусуна караганда,  билим берүү төлөмдүк негизде жүргүзүлүп, жалаң диний сабактар окутулат. Балдар окуу жайда үч маал тамактанышкандыктан айына 500 сомдон, ал эми кыздар 200 сомдон төлөшөт. Бул акчалар алардын тамак аштарына жетпегендиктен, мечитке жана медресеге кайрымдуулуктан түшкөн каражаттардын 50%ы жана Кызыл-Кыя шаардык базарынын кээ бир ири соодагерлеринин  берген кайрымдуулуктарынын эсебинен толукталат [6.192,2.б].  

Ушул эле шаардын Кыргызстан көчөсүндө жайгашкан Хазрети Али атындагы медресе 2007-жылдын 6-февралында Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өткөн [6.193,1.б]. Аталган медресе шаардын өзбек улутундагылар жашаган бөлүгүндө жайгашкандыктан студенттердин 90%ын өзбектер түзөт. Илгерки орто кылымдардагы хужра медреселериндегидей эч кандай парта, орундуктары жана окуу курал жабдыктары жок. Студент балдар үчүн 10 орундуу жатакана түзүлүп,  ошол жерде билим алышат. 

Диссертант талаа материалдарын жыйноодо Айдаркен шаарчасынын Кенчилер көчөсүндө жайгашкан “Ак көңүл” медресеси ал үчүн өтө сырдуу болуп калгандыгын белгилейт. Мүдүрү Д. Эргешов эч кандай маалымат бербей койгондон кийин,  окуп жаткан окуучулар, ошол жерде жашаган шаар тургундары менен гана маектешүүгө туура келди. Медресе эки кабаттан туруп,  жагдайы жана шарты өтө жакшы. Сабак өтүлүүчү дарсканалары азыркы заманбап парта, орундуктар менен жабдылган. Окуган окуучулардын айтуусуна караганда,  билим берүү эски мүнөздө болуп, бир да жарандык дарс окутулбайт. Окуп жаткан балдардын көпчүлүк бөлүгүн мектеп окуучулары түзүп, түшкө чейинки, түштөн кийинки болуп, эки маалга бөлүп окутулат [6.189,1-3.б].

Ноокат районунун Кара-Таш айылындагы Молдо Таабалды ажы атындагы медресе 2003-жылдын 25-июлунда Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын жана ошол эле жылдын 18-сентябрында Адилет министрлигинин каттоолорунан өткөн.[6.194,1.б] Эски имаратка окуучулар батпай калгандыктан, 2007-жылы мурдагы мүдүр С. Алимбеков ажынын демилгеси менен аталган айылдын жашоочуларынын, Орусияда иштеген жаштарынын каржылык демөөрчүлүктөрүнүн негизинде эки кабаттуу (120 орундуу) окуу имараты  жана 20 орундуу жатакана салынган [6.194,2.б]. Биз үчүн кызыктуу болгон нерсе медреседе атайын балдар үчүн китепкана түзүлүп, дин сабактары боюнча китептерден сырткары жалпы билим берүүчү 9-10-11 класстардын  окуу куралдары, адабий китептер менен камсыздалган. Бүгүнкү күндө медреседе 70 окуучу билим алышса,  алардын 40ын кыздар түзөт. Окутуу келишимдик негизде жүргүзүлүп, балдар 500 сом,  ал эми кыздар  бир маал гана тамактанышкандыктан, 200 сом төлөшөт. Ар бир жылы окуучулар сынактык жол менен кабыл алынат. Жыл сайын Райондук билим берүү бөлүмү жана Кара-Таш айылындагы А. Мамыров атындагы орто мектеби менен келишимдер түзүлүп, 10-11-класстын базасындагы билим берүү кечки окутуу формасында жүргүзүлөт. Балдарга медресени бүткөндөн кийин орто билимге ээ болгондугу тууралуу аттестат жана  сертификат берилет  [6.194,4.б]. Окуу жайда Муфтияттын программасынан өзгөчөлөнгөн окуу программа иштелип чыгып, ага жарандык сабактар: Кыргызстан тарыхы, кыргыз, орус тили адабияттары, информатика, география, алгачкы медициналык жардам, дене тарбия дарстары камтылган.

Жогорудагы ислам окуу жайларындагы билим берүү жана шарт абалдарын иликтеп сүрөткө алуудан сырткары, автор тарабынан Баткен облусунун  Лейлек районундагы Абдулла ибн Аббас атындагы Ислам институтунда,  Баткен шаарындагы Абу Ханифа,  Кызыл-Кыя шаарындагы Хазрети Усман, Хазрети Али жана Ноокат районунун Кара-Таш айылындагы Молдо Таабалды ажы атындагы медреселериндеги билим алып жаткан 377 студенттен сурамжылоо анкетасы алынды. Жыйынтыгында студенттердин көпчүлүк бөлүгү толук эмес орто билимдүү, дыйкандардын, жеке ишкерлердин балдары экендиги, о.э. ар бир мекемеде кыздар басымдуулук кылаары ж.б. маселелер аныкталды. 

Медресе “Равза” Чүй облусунун Сокулук районунун Жаңы-Жер айылындагы Жаш Гвардия көчөсүндө жайгашып 2000-жылдын 4-октябрында Кыргыз Республикасынын Адилет министрлигинин жана Кыргыз Республикасынын Өкмөтүнүн алдындагы Дин иштери боюнча мамлекеттик комиссиясынын каттоолорунан өткөн [6.204,1.б]. Медреседеги окуу жараяны башка орто билим берүүчү исламдык окуу жайлардан айырмаланып,  студенттерди расмий жана эркин окуу бөлүмүндөгү  деп экиге бөлүп окутулат. Расмий бөлүмдө окуган студенттердин катарына мектептен 9-11класстарды бүтүрүп келип окуп жаткандарын аташат. Ал эми эркин окуу бөлүмү ата-энелердин жана жергиликтүү калктын суроо талаптарынын негизинде 9-класска чейинки мектеп жашындагы балдарды айтышат. Учурда медреседе 54 бала, 25 кыз таалим алышат. Алардын ичинен 16 бала расмий окуу бөлүмүндө окушса, калган 38 бала, 25 кыз эркин окуу бөлүмүндө окушат [6.204,2-3.б].   

Ушул эле Сокулук районунун Жаңы-Жер округуна караштуу жалаң даргин улутундагылар жашаган Верхне-Восточный айылында 1989-жылы медресенин мүдүрү Х.М. Залихаевдин демилгеси жана жергиликтүү калктын каржылоосу менен Мадина атындагы медресе курулган [6.205,1.б]. Медресенин курулушу 1989-жылга барып такалганы менен Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан  2010-жылдын 15-декабрында гана өткөн [6.205,2.б]. Ал эми Кыргыз Республикасынын Адилет министрлигинин каттоосунан өтө элек.  Бул жерде да Нижне-Восточный айылындагы «Унмузижия» Исламдык билим берүүчү окуу жайына окшоп бир дагы даргин улутундагы балдар билим алышпайт. Учурда 28 бала билим алып жатышса,  алардын экөөсү 6-класска чейин гана окушуп, бүгүнкү күндө мектепке барышпайт. Окуу жараяны Муфтияттын программасынын негизинде жүргүзүлүп, жарандык сабактар окутулбайт. Атайын дарскана түзүлбөстөн,  мечитте килемдин үстүндө олтурушуп билим алышат. 

Египеттин Каир шаарындагы Аль-Азхар университетинен бүтүп келген кыргыз жаштары: Ибраев Марс Каипович, Кожояров Каразак Сайтмуратович, Ибраев Мамбетасан Ибраевич, Арсен уулу Толкунбек жана Күмүшбеков Чыңгыз Сулпукаровичтер тарабынан  2004-жылы «Адеп Башаты» коомдук прогрессивдүү фонду түзүлгөн [6.208,1.б].  Ал Кыргызстандын аймагындагы жалпы элге жергиликтүү демөөрчүлөр  жана Муфтият менен төмөнкү багыттарда: билим берүү жана кыргыз элинин маданий мурастарын ислам баалуулуктары аркылуу үгүттөө ж.б. диний  кайрымдуулук иш чараларды уюштуруп келүүдө [6.208,3.б].  

Фонддун  Аламүдүн районунун Көк-Жар айылындагы Абу Бакир Аль-Сыдык атындагы медресеси 2005-жылдын 19-октябрында Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өтүп, ишмердүүлүгүн жүргүзүп келүүдө [6.206,1.б]. Учурда медреседе 9-класстын базасында 30 жалаң уул балдар билим алууда. Аларга Аль-Азхардан жана Ош МУнун теология факультетинен бүтүп келген адистер билим берүүдө. Окутуу Муфтияттын программасынын негизинде жүргүзүлүп, жарандык сабактардан бир гана орус тил дарсы өтүлүүдө [6.206,2.б].  Окуу жайдын негизги жетишкендиктери дарсканалар, жатакана жана дааратканалар заманбап үлгүдө курулган.  И. Таранчиев атындагы Беш-Күңгөй орто мектеби менен келишим түзүлүп, балдарды кечки мектепте окутушуп, жыйынтыгында аларга орто билимге ээ деген аттестат берилет. 
Талас облусундагы Бакай-Ата районунун Бакай-Ата айылындагы «Бакай-Ата» медресеси фонддун демилгеси астында 2009-жылдын 30-январында Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын жана ошол эле жылдын 23-сентябрында Кыргыз Республикасынын Адилет министрлигинин каттоолорунан өткөн [6.207,1.б]. Аталган медреседе да Муфтияттын эле программасынын негизинде окутулуп,  кыргыз, орус тилдери, адабияттары жана тарых сабактары боюнча студенттерге билим берүү үчүн Талас Укуктук-экономикалык колледжинен мугалимдер тартылган. Бирок аталган жарандык дарстарга атайын программа түзүлбөгөндүктөн, ар бир мугалим жумушчу программаны өзү каалагандай түзөт. Учурда окуу жайда 15 эркек балдар билим алып, заманбап жатакана, дарскана менен камсыз болушуп, андан сырткары акысыз үч маал тамак- аштары да каралган. Бирок ушул эле фонддун Абу Бакир Аль-Сыдык атындагы медресесинен айырмачылыгы ар бир студент билим алгандыгы үчүн жылына 3000 сом келишимдик акча төлөйт [6.207,2-3.б].
Үчүнчү параграф “Ислам билим берүү мекемелериндеги стандартташтыруу жана лицензиялаштыруу көйгөлөрү” Түркиядагы, Орусия Федерациясындагы жана Кыргызстандагы диний билим берүү тутумдарын салыштырмалуу талдоого арналды.
Кыргызстанда диний билим берүү тутуму түзүлгөнү менен негизинен диний институттардын чегинде гана өнүгүүдө. Белгилей кетүүчү нерсе, биздин өлкөдө исламдык билим берүүнүн жогорку деңгээлде кайра жаралуусу байкалууда. Биринчи кезекте бул мусулман окуу мекемелерин бүтүргөн бүтүрүүчүлөрдүн санынын көптүгү менен байланыштуу. Алардын алган диний билимдери жөнөкөй калкка исламдын культтук тажрыйбасын, диний билим берүүнүн ар түрдүү деңгээлдеринде  толук жетиштүү. Бирок аларды жарандык окуу мекемелеринин билим берүү чөйрөсүнө жол берүү мүмкүнчүлүгү келечекте мектептерге  диний таасирдин күчөшү үчүн кызмат кылуунун негизи болуп калат. 

Автор тарабынан формалдуу жана формалдуу эмес деп, эки негизги багыттан турган түрк улуттук билим берүү тутуму талодоого алынды:
· Формалдуу билим берүү,  мектепке чейинки билим берүү мекемелерин, башталгыч класстарды, орто мектептерди жана жогорку окуу жайларын өзүнө камтыйт [3.108,131.б].

· Формалдуу эмес билим берүү болсо, формалдуу билим берүү өз алдынча камтый албаган же болбосо кемчилик сезилген жагдайларды толуктоо максатында иш жүзүнө ашырылат.

Илимий иште мурдагы Кеңеш өлкөлөрүнүн арасынан көп улуттуу Орусия Федерациясындагы диний билим берүү тутуму менен Кыргызстандын аталган тармагы салыштырылып каралды. Орусия Федерациясы өзүнүн соңку жаңы тарыхында диний менен жарандык билим берүүнү айкалыштырууда чоң ийгиликтерге жетишкен. 1996-жылы биринчи жолу Нижегород исламдык “Махинур” медресесинде шаардын педагогикалык университетинин мугалимдери менен бирдикте жарандык сабактарды камтыган программа иштелип чыккан [3.104,103.б]. 

Программага киргизилген жарандык дарстарды өтүү үчүн жогорку окуу жайлардан педагогдор тартылган. Ушундай ийгиликтүү иштердин негизинде “Махинур” медресеси Нижегород облустук билим берүү Департаментинен лицензия алууга жетишкен. Окутуу жараяны күндүзгү формада жүргүзүлүп, мөөнөтү 2 жыл 10 айды түзгөн. Бүтүрүүчүлөр аттестациянын жыйынтыгында “Исламдын негиздери боюнча окутуучу” деген квалификациядагы билимге ээ болушкан [3.104,103.б].

Ал эми ислам адистик билим берүүсүнүн өнүгүү мезгили Москва жогорку дин ислам колледжи менен байланыштуу. Ал 1994-жылы Орусиянын Европалык бөлүгүнүн мусулмандар дин башкармалыгы тарабынан мусулман дин кызматкерлери имам-хатибдерди, имамдарды, ошондой эле ислам сабактарынан берүүчү мугалимдерди даярдоо үчүн түзүлгөн. Мекемеде окуу программаларын ар бир сабактан мугалимдер өз алдыларынча түзүшкөн. Кийинчерээк жетекчилик жана мугалимдер тарабынан бирдиктүү окуу планынын программасы иштелип чыккан. 1999-жылы Москва жогорку дин ислам колледжи Москва ислам университети болуп негизделген.  1999-жылы Москванын каттоо палатасында кабылданып, Билим берүү министрлигинин «Диний билим берүү» багытында ишмердүүлүккө киришүү боюнча лицензия алган. Белгилей кетчү нерсе, Москва ислам университетинин демилгеси астында «Ислам диний билим берүү» багыты боюнча жогорку адистик билим берүү стандарты иштелип чыккан [3.104,105.б].  2002-жылы Орусия Федерациясынын Президенти Билим берүү жана илим министрлигине “Диний билим берүү чөйрөсүндөгү, анын ичинде исламдык билим берүүгө уюштуруучулук, материалдык жана ыкмалык көмөк көрсөтүү боюнча жалпы чараларды өткөрүүгө” тапшырма берген. Негизги максаты Орусия элдеринин үрп-адаттарына жана каада-салттарына колдоо көрсөтүү болгон [3.151,28.б].

Жогорудагы салыштырмалуу талдоолор көрсөткөндөй, Түркия жана Орусия диний исламдык билим берүү тутумдарынын Кыргызстандын аталган тармагынан негизги айырмачылыктары: мамлекеттик деңгээлдеги программасынын жана каржылык колдоонун түзүлүшү, жарандык менен исламдык диний билим берүүнү айкалыштыруудагы ийгиликтердин болушу ж.б. 

ЖЫЙЫНТЫКТАР

Исламдык билим берүүнүн түзүлүшүн, абалын, көйгөйлөрүн изилдөөдөгү чыгарылган жыйынтыктар:

1. Өлкөдө түзүлгөн жаңы коомдук-саясий кырдаал диндин жана диний билим берүү мекемелеринин коомдогу ордунун түп-тамырынан бери өзгөрүүсүнө алып келди. Алардын кадыр-баркы жана коомдук турмуштун түрдүү жактарына таасири жогорулап, юридикалык статусу өзгөрдү. Кыска мөөнөттүн ичинде алардын саны өсүп, бир катар маанилүү баскычтардан өттү:

а) биринчи этап: 1991-2000-жылдар. Аталган мезгил аралыгында 17 медресе, 3 Ислам институттары чет элдик жана жергиликтүү диндар инсандардын вакфтарынын эсебинен түзүлгөн. Бирок билим берүү сапаты жагынан өтө төмөн болуп, жалаң диний сабактар окутулган.

б) экинчи этап: 2000-2006-жылдар. Бул баскычта 30 медресе 4 Ислам институттары жана Кыргызстан ислам университети ачылган. Мамлекеттик үлгүнүн деңгээлинде болбосо да Кыргызстан мусулмандарынын дин башкармалыгы тарабынан Кыргызстан ислам университетине, Ислам институттарына жана медреселерге аз болсо да жарандык сабактар камтылган билим берүү программалары түзүлгөн. 

в) үчүнчү этап: 2006-2010-жылдар. Бул мезгил аралыгында ислам жогорку окуу жайлары 9га ал эми медреселер 57ге жетип, ислам билим берүү мекемелеринин саны боюнча Кыргызстан Орто Азияда алдыңкы орунга чыккан. Ислам институттарынын, медреселердин көбөйүшү менен диний жана жарандык билим берүүнү айкалыштыруу ойлору күчөгөн. Бул максатта Кыргыз Республикасынын Билим берүү жана илим министрлиги, Борбордук Азиядагы Евразия фонду, Кыргызстан мусулмандарынын дин башкармалыгы жана көз каранды эмес эксперттер тарабынан диний билим берүү мекемелерине жарандык, ал эми жалпы билим берүүчү мектептерге “Дин таануу” сабактарын киргизүү боюнча концепциялар даярдалган. Аталган аралыкта даават иштерин жөнгө салуу үчүн Муфтият тарабынан атайын жобо жана дааватчыларды даярдоо боюнча окуу программалары иштелип чыккан. 

2. 2010-жылга карата ислам жогорку окуу жайларында 782 студент билим алып, алардын 331и Кыргызстан ислам университетинде, 451и институттарда окушат. Басымдуу бөлүгү толук эмес орто билимдүү, аз камсыз болгон  жана  көп балалуу үй-бүлөлөрдөн. Университеттин окуу программасына диний сабактардан сырткары кыргыз, орус тилдери, адабияттары, Кыргызстан тарыхы, психология дарстары киргизилген.  Аталган жарандык сабактарды өтүүгө шаардын башка ЖОЖдорунан мугалимдер тартылып, шарт түзүлгөн. Кыргызстан мусулмандарынын дин башкармалыгы тарабынан институттарга, медреселерге бир үлгүдөгү программа түзүлгөн. Анда англис, кыргыз тили, бухгалтердик эсеп, дене тарбия, география камтылган. Бирок үзгүлтүксүз каржынын жоктугунан өтүлбөй келүүдө. Аталган мекемелер чет элдик, жергиликтүү фонддор, Муфтият, жеке ишкерлер тарабынан каржыланат. Мындан сырткары студенттер мекеменин шартына жараша келишимдик негизде 2000ден 4000 сомго чейин төлөшөт.

3. Ош облусунун Өзгөн шаарынын Мырзаке айылындагы Имам-аль-Бухарий атындагы Ислам институту Саид Баюми жетектеген “Бүткүл дүйнөлүк жаштар ассамблеясы” фонду тарабынан колдоого алынгандыктан абалы жакшы. Өз алдынча окуу планы, программасы түзүлүп, кыргыз тили, Кыргызстан тарыхы, дене тарбия, усул, педагогика, укук таануу, информатика, тигүүчүлүк боюнча сабактар каралган жана электрондук китепкана, тигүү цехи ж.б. түзүлгөн. Мындан кийинки орунда Баткен облусунун Лейлек районундагы Абдулла ибн Аббас атындагы Ислам институту турат. Диний сабактардан сырткары араб тили, адеп, “Биз жана укук” аттуу ЮСАИД уюмунун программасынын алкагында курс өтүлөт. Мүдүр жана окутуучулардын өздөрү окутуунун ыкмасын жакшыртууга, атайын жарандык сабактарды киргизүүгө кызыкдар. Ал эми калгандарында окутуу усулу (хужра) бир жактуу диний гана билим берилип, эскичил көз карашты калыптандырат. Студенттерди коомго жана мамлекетке карата консервативдүү мамиле жасоого тарбиялайт.

4. 2010-жылы медреселер 57ге өсүп, окугандардын саны 2142ге жетти. Окуп жаткандардын басымдуу бөлүгү толук эмес орто билимдүү, аз камсыз болгон,  көп балалуу үй-бүлөлөрдөн. Бул окуу жайлар деле мамлекеттик демөөрчүлүктүн жоктугунан чет элдик фонддор, Кыргызстан мусулмандарынын дин башкармалыгы, жергиликтүү элдер тарабынан каржыланат. Шартка жараша кээ бирлеринде акча төлөшсө,  башкаларында акысыз окутулат. Келишимдин суммасы 200дөн 4000 сомго чейин.

5. Медреселер арасында Ош облусунун Ноокат районунун Кара-Таш айылындагы Молдо Таабалды ажы атындагы медреседе өз алдынча программа түзүлгөн. Анда Кыргызстан тарыхы, кыргыз, орус тилдери, информатика, география, алгачкы медициналык жардам, дене тарбия дарстары камтылган. Жыл сайын Райондук билим берүү бөлүмү жана ошол айылдагы А. Мамыров атындагы орто мектеби менен келишим түзүлүп, 10-11-класстын базасындагы билим берүү сырттан окутуу менен жүргүзүлөт. Калган медреселерде программада камтылган жарандык сабактардын бирөөсү да өтүлбөйт. Кээ бирлери шарты жагынан илгерки хужра медреселерине окшоп, парта, орундуктарда эмес килемдин үстүндө олтуруп билим алышат. 

6. Изилдөөдө Чүй облусунун Сокулук районундагы Жаңы-Жер айылдык округунун Нижне Восточный айылындагы “Унмузижия” деп аталган исламдык окуу жайы, же тагыраак айтканда мечит, Кыргыз Республикасынын Өкмөтүнүн алдындагы Дин иштери боюнча мамлекеттик комиссиянын каттоосунан өтпөгөндүгү маалым болду. Окуу жайда эски хужра тартибинде билим берилип, атайын имарат курулбагандыктан, студенттер парта орундуктарда  олтуруп билим албастан, мечиттин ичиндеги килемдин үстүндө олтурушуп таалим алышат. 

Кыргыз Республикасындагы исламдык билим берүүнүн абалына, көйгөйлөрүнө жүргүзүлгөн талдоо боюнча төмөнкүдөй тажрыйбалык сунуштамаларды берүүгө болот:

-Исладык билим берүү мекемелеринин окуу пландарын, программаларын стандартташтыруу жана аккредитивдөө, лицензиялоо аркылуу алардын санын кыскартуу.

-Мамлекет заманбап исламдык билим берүүнү уюштурууда  улуттук өзгөчөлүктөрдү, маданиятты, салттык динди  (ханафий мазхабы)   өз ичине камтыган тутумду толук калыптандыруу менен жарандык коомдун жашоосуна ылайыкташтыруусу керек.
-Диний орто жана жогорку кесиптик окуу мекемелеринде дүйнөлүк тажрыйбанын негизинде ислам укугу, укук таануу, Куран таануу, Хадистаануу, негизги исламдык ишенимди окутуу, ислам цивилизациясы, араб тили ж.б. багыттардагы адистиктерге бөлүүнү түзүү.


-Бийлик тарабынан таанылган мыйзамдуу ислам окуу борборлорун, мусулман окумуштуулар кеңешин, диний билим берүү маселелерине талдоо жүргүзүүчү тайпаларды, азыркы заманбап исламдык идеялардагы институттарды түзүү ишмердүүлүктөрүнө көмөк көрсөтүү.   


-Исламдык билим берүү чөйрөсүндөгү чечиле элек көптөгөн көйгөйлөрдү кароо максатында Кыргыз Республикасында жогорку квалификациялуу илимпоздордон, динтаануучулардан, укуктаануучулардан, социологдордон, алдыңкы диний жана коомдук ишмерлерден турган кеңештик тайпаны түзүү.

-Калыптанып келе жаткан исламдык билим берүүнү Кыргыз Республикасынын укуктук мейкиндигине кошуп, ага жарандык сабактарды айкалыштыруу (интеграция) жана исламдык жогорку окуу жайлардын бүтүрүүчүлөрүн Муфтияттын, аймактык диний уюмдардын муктаждыктарына ылайык бөлүштүрүү механизмдерин түзүү.

 Диссертациянын негизги максаты - Кыргызстандагы исламдык билим берүү тутумунун түзүлүшүн, анын учурдагы абалын жана көйгөйлөрүн ачып көрсөтүү.

Изилдөөнүн объектиси - Кыргыз Республикасынын диний билим берүү тутуму. 
Изилдөөнүн методологиясы - Максатка ылайык көйгөйлөр изилдөөнүн жүрүшүндө теориялык-практикалык, таанып билүүчүлүк менен изилденди. Диссертацияда негизги тарыхый салыштырмалуулук, байкоо жүргүзүү, сурамжылоо, статистикалык, экономикалык, сүрөткө алуу, маектешүү, талдоо ыкмалары колдонулду.

Изилдөөнүн илимий жаңылыгы - XX кылымдын 1991-жылынан баштап 2010-жылга чейинки аралыктагы Кыргызстандагы исламдык билим берүү тутумунун түзүлүшү, абалы, өзгөчөлүктөрү жана көйгөйлөрү алгач ирет изилдөөгө алынды.

Диссертациянын илимий жыйынтыктарын: 

· Кыргызстан тарыхындагы дин таануу боюнча  илимий эмгектерди түзүүдө, окуу мекемелериндеги  дин илимине таандык болгон сабактарды өтүүдө колдонууга болот.
· Өлкөдөгү прозелитизмдик кырдаалды басаңдатуу боюнча конфессиялар аралык өз ара сүйлөшүүлөрдү иштиктүү жүргүзүүдө мааниси чоң.

· Дин көйгөйлөрү менен алектенген өкмөттүк эмес уюмдарда, коопсуздукту коргоо кызматтарында, бийлик түзүмдөрүнүн тажрыйбалык ишмердүүлүктөрүндө пайдаланууга болот.

· Кыргызстандагы туруктуулук, коопсуздук көйгөйлөрүн жана тутумдук абалды талдоодо, окуп үйрөнүүдө, өлкөнүн улуттук кызыкчылыктарында диний мекемелер менен кызматташуунун натыйжалуулугунда, ошондой эле  диний экстремисттик көйгөйлөрдү чечүүдө зарыл.

· Калкка республикадагы диний билим берүү тутумунун өзгөчөлүгү жөнүндө массалык маалымат берүүдө колдонууга болот.

диссертации  Шерова Шайырбека Бийжановича  на тему «Формирование религиозно-исламского образования в Кыргызстане: состояние и проблемы (1991-2010 гг.)»  на соискание ученой степени кандидата  наук по специальности 07.00.02- Отечественная история 
Ключевые слова: Кыргызстан, ислам, образоваие, религиозный, состояние, проблема, система, светский, школа, медресе, институт.
Основная цель диссертации: Раскрыть процесс формирования системы исламского образования в Кыргызской Республике, его современное состояние и проблемы  

Объект исследовании – система религиозного образования в Кыргызской Республике. 

Методология исследования –  Согласно задачам,   проблемы религиозного образования  исследовались теоретическо-практическими и познавательными методами. В диссертации применены методы  наблюдения, анкетирования, статистики, экономики, фотофиксации,  диалога и сравнительного анализа исторических основ. 

 Научная новизна исследования – Впервые систематизированы и исследованы особенности, проблемы и современное состояние исламской образовательной системы Кыргызстана в период с 1991 года XX века до 2010 года.

Научно-практическая значимость диссертации:

· Диссертационную работу можно использовать при написании научных работ по истории и религиоведении Кыргызстана, при чтении спецкурсов и проведении практических занятий в учебных заведениях страны.

· Работа имеет большое значение в ослаблении прозелитизимной обстановки в стране и  в проведении действенных переговоров между конфессиями.

· Работу в своей практической деятельности могут использовать неправительственные организации занимающиеся религиозными проблемами, органы безопасности  и системы власти. 
· Работа будет полезна  при анализе проблем безопасности и стабильности в Кыргызстане, в сотрудничестве страны с религиозными  организациями  и  в решении проблем религиозно-экстремистского характера.
· Работу могут использовать в средствах массовой информации в целях информирования об особенностях религиозной системы образования в Республике.  
SUMMARY

A thesis of Mr. Shaiyrbek Biyjanovich Sherov on the subject “Forming of religious Islamic education in Kyrgyzstan: state and problems (1991-2010)” for an academic degree of candidate of science on the specialty “Homeland History” 07.00.02. 

Key words: Kyrgyzstan, Islam, education, religious, state, problem, system, civil, school, madrasah, institute. 
Main aim of the thesis: To show forming of a system of Islamic education in the Kyrgyz Republic, its present state, problems and development. 

Object of research: A system of religious education in the Kyrgyz Republic. 

 Research methodology: According to the task the problems of religious education have been researched by theoretical-practical and cognitive methods. The thesis uses methods of observation, questionnaire poll, statistics, economics, photofixation, dialogue and comparative analysis of historical foundations. 

Scientific novelty of the research: For the first time peculiarities, problems and present state of the Islamic educational system of Kyrgyzstan from 1991 of the XX century till 2010 were systematized and researched. 
 Scientific and practical significance of the thesis: 

· The thesis may be used for writing scientific works on history and religious studies of Kyrgyzstan, for giving special courses and for conduction of practical work on religious studies at educational institutions of the country. 
· The thesis is of great importance in slackening of proselytism situation in the country and in carrying out effective negotiations between confessions.  
· The work may be used by nongovernmental organizations engaged in religious problems, by security services and in experimental activities in authorities systems. 
· It is necessary to be used in an analysis and study of stability, security problems and system situation in Kyrgyzstan, in cooperation of the country with religious organizations with positive results observing national interests and in solving religious extremist problems. 
· It can be used in submission of information to mass media about peculiarities of teaching population of religious competence and about the state of the religious education system in the Republic. 

